
眼科心法要訣 

蟹睛疼痛歌 

原文 

蟹睛努出蟹睛形，烏珠極痛澀羞明，肝膽積熱腎虛熱，

虛軟不疼實硬疼。實者瀉肝車地骨，硝黃知母黑柴茺，虛宜

鎮腎味知地，山藥菟辛石決靈。 

*瀉肝湯方：車前子  地骨皮  芒硝  大黃  知母  黑參  

柴胡  茺蔚子     

*鎮腎決明丸方：五味子   知母   生地黃   山藥   菟絲

子  細辛  石決明 

 

註釋 

蟹睛之證，烏睛努出如豆如珠，形似蟹睛，疼痛極甚，澀淚羞明。初起為實，

硬而極痛；久則為虛，軟而不疼。總因肝、膽積熱衝睛，腎中虛熱注目所致，實

者宜瀉肝湯；虛者用鎮腎決明丸。  

 

 

 


